Nafarroako Parlamentuko Mahaiak, 2012ko urriaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, IKTen Hirirako aurreikusitako jarduketetan eginiko gastuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Sustapen Batzordean izapidetzea.

Iruñean, 2012ko urriaren 8an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeari atxikitako foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuko Sustapeneko kontseilari Luis Zarraluqui jaunari, ahoz erantzun dezan.

Nafarroa 2012 Planaren gaineko 14. zenbakiko jarraipen-txostenean adierazten denez, gastatu egin dira Informazioaren eta Komunikazioaren Teknologien Hirirako jarduketetan aurreikusitako ia 7,7 milioi euroak. Zer kontzeptu handitan banatzen da gastu hori eta zein da, kasua bada, etorkizuneko jarduketen aurreikuspena?

Iruñean, 2012ko urriaren 4an

Foru parlamentaria: Manu Ayerdi Olaizola

